
Eidem.

Peto a te veniam, Vir Clarissime, si in tantis tumultibus quanti nostri
                        nuperi fuerunt atque adeo inter arma etiam meae litterae rudes scilicet atque
                        indoctae siluerunt, quum tali tempore etiam illae doctae et politae litterae soleant
                        conticessere. At quando nunc ad officium redeo gratias Tibi primum ingentes
                        ago, quod me Cl. Collegae tui Seb. Melchiorij Prolusionem Academicam
                        de varia litterarum fortuna jubens a Te exspectare, neque infitior me ex
    []Cel. Ferrarij Prolus. Acad. Patavina hoc in genere scripta valde amare
                        desiderareque didicisse. Hoc unum Te rogo, ut nonnisi cum maxime Tibi erit commo-dum mittas. Harscherus noster iterum Tibi salutem per me vult impertiri
                        plurimam: edidit nuper Orationem qua Ven. Gauterio Theologo justa perse-verat cuius ut ad Te curare vellet exemplar Venerandum Tuum Parentem rog[o.]
                        Tamen nescio quo pacto taedere eum Historiarum atque Eloquentiae Professionis
                        incipit, cupitque vehementer ad Philosophiam ac Medicinam suam redire. Cui rei
                        a comunibus amicis Brunnero, Miegio, Nebelio spero provisum iri, quando opera-dant, ut Ser. NovemVir Palatinus in suam cum Heidelbergensem Academiam
                        ad Philosophiam docendam curamque simul agendam Gymnasij evocet. Atque ij sane
                        negotium brevi confectum iri nunc cum maxime mihi suis litteris confirmant. S[i]
                        quando Is valde cupit rem celari quoad plane sit certa atque indubitata peto a Te, ne
                        ad quenquam tuorum amicorum quos hic habes de ea scribas. At nuper aliae quae[]
                        ostensa est Vocatio, quae mihi spem faciebat, fore ut Te ad nos revocaremus, si forte
                        Te patriae dare, atque indulgere jam velles. Nempe mortuo Cel. Voldero complures face-runt Professores Leidenses, qui Cl nostro Bernoullio suffragationem suam ultra
    pollicerentur, si se Lugdunensi Vocationi obsequuturum demonstraret. Et Is sane
                        initio valde commovebatur, et eum in paucis etiam me ad eam deliberationem ali-quoties adhibuisset, visus est mihi, plane eo inclinare, ut se illis vellet addicere: postre-mo tamen mutavit sententiam, eique Vocationi nuntium remisit: quanquam, quo[d]
                        inter nos dici perireque velim, nescio quo pacto subinde ad huc natat, et in familiari
                        sermone ita nonnumquam loquitur, ut si Illi Vocatorias litteras cum opimis con[ditio]-nibus mittant, propemodum abiturum putem. Tali in re quid Tibi futurum for[]
                        consilii, ac num gratum officium nostrum si Te vocandum contenderemus, valde
                        vellem per occasionem cognoscere.
 VALE et ama me porro qui Te pereo. Datum
                            Basileae 11. Cal. Nov. 1709.

            
 
                Si forte eximij Juvenes Burneti Fratres cum Clarissi-mo Massonio Ephoro suo Patavium accedant, rogo eis salutem a me nunties
                                plurimam. Cel. Fardellae scribam, cum Eum reducem factum cognovero.

